
Haitian Creole 

 

 
Pou Piblikasyon Imedya: 22 janvye 2014 

 

TRANSKRIPSYON: GOUVÈNÈ CUOMO PREZANTE BIDJÈ 2014-2015 LAN 

 

Mèsi anpil. Mèsi tout moun, mèsi anpil. Mèsi tout moun paske nou te vini la jodia. Premyèman kite m 

kòmanse pa remèsye ak rekonèt pwobableman moun kap travay di e ki pi efikas nan gouvènman eta a, 

Lyetnan Gouvènè Robert Duffy. An nou bat bravo pou li.  

 

Jodia nou gen avèk nou Gran kontwolè nou an Tom DiNapoli, se yon plezi pou mwen avèk ou jodia 

egalman Mesye. Kontwolè. Lidè Majorite a Dean Skelos, an nou bat bravo pou Lidè Majorite a Dean 

Skelos. Lidè Majorite Jeff Klein se yon plezi pou mwen avèk ou Jeff. Prezidan Sheldon Silver, byenveni 

Mesye. Lidè Konferans Demokratik Andrea Stewart-Cousins ak Lidè Minorite Brian Kolb, se yon plezi pou 

mwen avèk ou. E kòlèg mwen yo ki la jodia se yon plezi pou mwen avèk ou jodia, mèsi pou travay ou.  

 

Byen mèsi, e ankò se yon pati enteresan nan ane a. Diskou Eta sou kondisyon Eta te enteresan e kounye 

a n ap pale sou bidjè a e nou pral ajoute plis fè ak vyann nan diskisyon. Mwen ta renmen kòmanse nan 

fè yon demi pa annaryè anvan ou fè yon egzèsis konsa pou sonje tout sa ki te genyen ak kisa n ap eseye 

akonpli. Sa nap eseye akonpli se pou bay moun yo nan Eta New York yon gouvènman kap travay avèk 

efikasite ak efikasman pou yo. Pou pèp la. Li fòje kominote, redwi taks, bay soulajman ak restore 

opòtinite ekonomik ki se tout bagay nap eseye fè nan yon paragraf ki senp anpil. Pwosesis bidjè a nan 

anpil fason se yon moman santimantal nan preske nenpòt gouvènman, e li pa yon sipriz ke ka gen reta 

Washington lè yo pral fè bidjè. Poukisa? Paske se la lajan ye, ou dakò? Poukisa ou vòle kase bank yo? 

Paske se la lajan ye. Se la lajan kanpe oswa nan ka bidjè a, nan yon fason ki pi presiz se la lajan 

aktyèlman kòmanse. Se la tout diskou pale rete e se lè sa li vini yon reyalite, nan bidjè a, kote wap mete 

lajan pèp la. E pwosesis bidjè nou an nan anpil fason swiv modèl sa e li te yon metafò pou pwoblèm pase 

New York yo e li te egalman yon metafò pou siksè nou te genyen nan refòme gouvènman an.  

 

Pou trant ane ki sot pase yo, venntwa te anreta an mwayèn de senkant jou. Senpleman panse a sa. Sa se 

te dosye pou gouvènman eta. Trant ane, venntwa bidjè anreta, e se pa yon ti reta, senkant jou. Apresa 

wap poze tèt ou kesyon poukisa moun yo nan Eta New York te panse ke gouvènman pa tap travay. 

Gouvènman Eta New York te nan enpas nan estewoyid. E bidjè a te manipile pa presyon enterè espesyal 

ki te kondwi depans yo piwo toujou. Depans te depase enflasyon pou senkant ane e depase kwasans 

revni pou senkant ane. Depans lan te depase politik pandan senkant ane sa yo ou te genyen gouvènè 

demokrat, gouvènè repibliken, ou te genyen Senatè demokrat e ou te genyen Senatè Repibliken. Ou te 

genyen George Pataki, Mario Cuomo, Nelson Rockefeller e depans la te rete menm jan. E se te yon 

pousantaj ke yo pat ka soutni. 

 

Panse sou sa, si eta tap depanse nan menm nivo a kwasans revni pèsonèl, ki kote nou ta ye nan 2010, 

bidjè eta te $84 bilyon dola, $45 bilyon si nou te rete nan nivo kwasans revni pèsonèl la. Rete nan nivo 

kwasans revni pèsonèl vle di ogmante bidjè eta nan menm to ke moun yo nan eta te touche. Kidonk si w 

sèlman depanse sa moun yo touche a nan menm to a, li tap yon sitiyasyon ki dramatikman diferan. Lè w 

depanse anpil lajan devine ke ou dwe ogmante taks pou peye pou li e nou te ogmante taks yo. 

Anmenmtan, envestisman nou tap fè yo pat pi efikas, e yo pat nesesèman akonpli anpil bagay pou moun 

yo nan eta. Ou depanse anpil lajan e ou jwenn anpil rezilta sa ta yon bagay e nou te depanse anpil lajan 

e nou pa t jwenn gwo rezilta. Efè paradoksal la sèke nou te wè biznis e moun yo aktyèlman te kite eta.  

 

Men sa se te yè e jodia nou yon kote ki toutafè diferan, nou te kenbe depans yo anba 2% pou twazan. 

Nou te desann nivo dèt Eta anmenmtan. Nou te soti nan yon defisit $10 bilyon pou rive nan yon benefis 

$2 bilyon dola. Mwen pa konnen si mwen te ka di nou sa tap posib lè nou te kòmanse vwayaj la ansanm. 

Se pou w bat bravo pou tèt ou pou yon gwo pati nan travay la. Gouvènman ap travay pou pèp la e li 

aktyèlman ap pèfòme pou moun New York yo li te kreye 380,000 djòb pandan twazan ki sot pase yo. 

Klase nimewo de nan peyi a nan kreye travay depi resesyon an, an nou fè yon ti reflechi sou sa, dezyèm 

pozisyon nan peyi a nan kreye travay depi resesyon an. E nou te fè gouvènman travay nan tout domèn. 

Evalyasyon pwofesè, devlopman ekonomik, konstriksyon wout ak pon ak yon sistèm jesyon ijans ki te 

literalman sove lavi. Nou te nan yon sitiyayson kote tout flèch yo te endike nou nan move direksyon an. 

Pat genyen okenn bon nouvèl. Nou te chanje sitiyasyon depans lan, nou te chanje sitiyasyon taks la, nou 

te chanje sitiyasyon kantite travay e nou te chanje direksyon Eta New York, mwen remèsye nou tout pou 

bon travay nou.  

 

Ane pase nou te di ke si gouvènman travay byen, alò bidjè a se yon pwosesis fasil. Li sèlman vin 

twomatik lè bagay yo ale mal. Nan tan lontan nou te genyen anpil pwoblèm. Ane pase te senp ak dirèk e 

ane sa a pral relativman senp ak dirèk. 

 

Bidjè fonksyonman eta ap monte a $1.5 bilyon dola sa ki 1.7% paske nou kenbe tèt nou nan yon limit 

2%. Tout lajan bidjè a, sa vle di bidjè eta plis lajan federal elatriye, san èd pou Sandy ak Lwa Swen Sante 

Abòdab la ale de $135 bilyon dola a $137 bilyon dola; li monte a $1.8 bilyon pou 1.3% chanjman. Zòn 

depans prensipal, depans anjeneral ale a 1.7%. Nou ogmante Medicaid apeprè 4%, e ou pral wè rezon 

an, sa ki apeprè fòmil kwasans revni pèsonèl ke nou te mete an aplikasyon pou Medicaid. Èd pou lekòl 

monte apeprè 4%. Ajans egzekitif yo te esansyèlman fiks, yon demi pousan, nan ajans egzekitif yo nou te 

fè anpil travay avèk konsolidasyon ak rasyonalizasyon elatriye. Rès bidjè a esansyèlman fiks; 2% E apresa 

nou gen $500 milyon dola pou nou envesti nan depans taks. Sa pa teni kont nan chif edikasyon yo, yon 

$2 bilyon dola pou inisyativ Lekòl Entelijan ke nou te pale pandan diskou sou sitiyasyon eta. Men ane sa 

a bidjè a plis pase tèm bidjè a, li plis pase sèlman dola ak santim, li menm plis pase ane dat nesans yon 

tibebe bidjè a Leo Megna.  

 



Haitian Creole 

Nonm lan fè yon bèl bidjè men li fè yon pi bèl tibebe. Ti bebe sa a sanble ak manman l erezman. Mwen 

ap plezante Bob. Mwen ka wè nou tout ap gade figi timoun sa. An tou ka, bidjè sa pral adopte yon 

ajanda aksyon espesifik. Plis règleman ak plis pwogram devlopman pase ane anvan yo kòm ou pral tande 

de kòlèg mwen yo. Poukisa? Ebyen, move nouvèl la sèke pral genyen plis travay pou nou fè bidjè a pase, 

paske gen plis pase yonsèl dokiman bidjè, gen anpil pwogram travay. Bòn nouvèl la sèke li pral fè rès 

sesyon an vin pi senp. Kidonk bidjè a fè plis travay ke li ta otreman fè nan tan nòmal, bòn nouvèl la sèke 

apre-bidjè a, pral aktyèlman genyen yon pi bon sesyon Nou te kòmanse avèk yon pwosesis ki senp anpil 

yon lis de sa ki gen pou fèt, ki pi gwo pwoblèm eta ap fè fas, keseswa li te yon pwoblèm estrikti eta tap 

fè fas e nou te verifye yo. Apresa soti nan kontwòl depans, koupe nan taks yo te mete fen nan reta, 

remanye pwogram Medicaid eta pase refòm pansyon an mete yon plafon sou taks kay, mete anvigè re-

devlopman ekonomik reyèl, mete anplas sistèm evalyasyon pou pwofesè e kounye a atake zafè 

pwoliferasyon ak depans gouvènman lokal yo.  

 

Nou pwopoze yon blokaj taks sou pwopriyete, se yon soulajman pou pwopriyetè yo, men li se egalman 

yon lòt bagay. Se yon òpòtinite pou fondamantalman adrese koz estriktirèl taks elve sou pwopriyete. 

Taks la se chaj prensipal nan eta sa a se pa taks sou revni an, se taks sou pwopriyete a. Nou kolekte 

apeprè $50 nan taks sou pwopriyete, apeprè $40 bilyon dola nan taks sou revni pèsonèl. Lè nou tande 

moun kap plenyen se pou taks sou kay. Poukisa taks sou kay la wo konsa? Paske nou genyen twòp 

gouvènman lokal e nou genyen yo pandan twò lontan. Ou pa bezwen okenn kalkilatris pou konprann sa. 

Konprann sa a, lè ou genyen otan de nivo nan gouvènman lokal yo kòm nou genyen e nou te soutni anpil 

sou-divizyon pri a pral elve. Kidonk nou vle bloke taks sou pwopriyete. Nimewo en pou bay soulajman a 

mèt kay ki gen difikilte yo men nimewo de pou ensite konsolidasyon ak pataje sèvis yo.  

 

Mèt kay yo pral elijib pou blokaj sou taks kay si premyèman, gouvènman lokal la rete nan limit nivo 2%, kidonk 

se yon rekonpans pou lokalite a rete nan nivo a. Men dezyèmman, gouvènman lokal la enplemante jan li 

apwouve a plan pou ekonomize omwen 1% pa ane pou twazan ak yon total de 3% rediksyon nan depans. 

Kidonk kisa ki vrèman elabore kòm yon plan sou senkan. Premye ane, ap genyen yon blokaj si gouvènman 

lokal la rete nan nivo a. Dezyèm ane, eta ap kredite a yon blokaj si gouvènman lokal la mete yon plan pou l 

ekonomize 1% pa ane pou twazan. Apresa twazyèm ane a yo ta ekonomize 1%, dezyèm ane a 2%, senkyèm 

ane a 3%. Sèvis sa yo ta pataje nan tout konte a pou konsolidasyon plan ki ta pèmèt yo ekonomize an total 1% 

pa ane nan prelèvman taks total la, men se pa bidjè fonksyonman an, prelèvman taks total pou twazan.  

 

Kidonk pa egzanp, Konte Erie, 1,000 gouvènman yo nan Konte Erie, 1,000. Prelèvman total taks nan mil 

karant kat gouvènman yo nan Konte Erie se $1.6 bilyon dola nan redevans taks Ankò, se pa depans 

fonsyonman taks sou lavant pa enkli elatriye. Se sèlman prelèvman taks sou pwopriyete ki se $1.6 bilyon 

dola. Ou wè kolònn de sa gouvènman aktyèlman ye 427 ekleraj distri, 144 drenaj distri. Nou di egzekitif 

konte yo, a ofisyèl gouvènman lokal yo pou yo chita , vini avèk yon plan chèche konprann sèvis pataje 

yo, chèche konprann konsolidasyon, chèche konprann ki kote ou ka fè ekonomi, sa pa vle di ke tout 

moun dwe fè tout bgay nan chak gouvènman. Li pa ka konsa, li ka pi fasil, li ka pi avantaje politikman 

men li pa kapab fonksyone san yon echèl ekonomi nan gwosè inivè a. Jiridiksyon ki touche yo, jwenn yon 

fason pou ekonomize 1% nan prelèvman chak ane a, pou twazan. 1% ta va $16 milyon dola; ekonomi 

sou yon peryòd twazan ta va $48 milyon dola.  

Konte Monroe: 624 gouvènman lokal, enteresan menm nivo prelèvman taks la, $1.6 bilyon dola. 

Potansyèl ekonomi 16 a 47. Oneida: 350 gouvènman lokal, $349 milyon dola nan prelèvman taks. Zanmi 

mwen yo men sa ki fè taks sou kay ak nenpòt nivo enflasyon se chif sa yo ki devastatè pou yon mèt kay. 

Konte Westchester: se konte ki nimewo en nan enpoze taks nan tout peyi a, Konte Westchester. Gen 

anpil nan konte nou yo ki klase pami premye 15 konte ki gen piwo nivo taks nan peyi a. Men 

Westchester se nimewo en an. 425 gouvènman lokal, $4.4 bilyon dola nan sèvis gouvènman. Suffolk: 

404, $4.5 bilyon dola. $57 milyon dola nan premye ane epay la, $171 milyon.  

 

Bidjè a rekonèt ak kwè ke soulajman taks la se yon estrateji kwasans ekonomik ki te travay pou eta nou 

an. Pake taks nou an gen ladan yon rediksyon taks sou revni antrepriz yo de 7.1 a 6.5 %, yon taks kredi 

pou manifakti, ak yon to taks revni pou antrepriz yo ki nan nò peyi a pou yon rekonpans adisyonèl pou 

kwsans rejyon nò New York, yon kredi taks pou lokatè yo, yon disjonktè pou soulajman taks sou kay pou 

mèt kay ki gen revni fèb ak mwayen e li bloke taks sou pwopriyete jan nou te fenk diskite li a. Pake taks 

nou an se yon deklarasyon defans lè w fè yon pwopozisyon sou taks pou jwenn anpil opinyon. Se youn 

nan sijè sa yo ke tout moun se espesyalis e tout moun gen yon opinyon e tout moun gen yon pèspektiv. 

Kidonk lè w kòmanse pale sou taks ou jwenn teyori repibliken ak teyori demokrat ak teyori liberal ak 

teyori konsèvatè e tout moun gen yon teyori. E tout moun ap kritike pati yo pa renmen nan pake a. Sa a 

se yon pake balanse e se pa yon pake yo te mete ansanm pou pwovoke, se yon pake ki te mete ansanm 

pou pase. Se yon pake ki reflete opinyon Sena ak Asanble a. De moun yo ki nan Nò ak Sid Rejyon an, 

biznis ak travay, pwopriyetè ak lokatè, nou te delibereman mete ansanm komisyon taks Pataki-McCall. 

Ansyen gouvènè George Pataki ak ansyen kontwolè Carl McCall, yon repibliken, ak yon demokrat, nou te 

mete yo ansanm ane pase paske nou te konnen ane sa a se te yon ane eleksyon e nou te vle vini avèk 

yon pake ki balanse ak yon apwòch balanse. Sa se yon pake ki mache pou tout New Yorkè yo e se yon 

pake nou ka fè tounen yon reyalite. 

 

Ajanda travay nou ale delavan avèk mondyal New York, nou eksite anpil sou pwogram demaraj la sa ki 

se soulajman ki pi agresif ke ou kapab pote, pwen final. Nou vle kòmanse komèsyalize zòn entènasyonal 

Start-Up. Nou eksite sou ajanda travay nou an nan zòn startups rejyonal nou yo. Nan Nò peyi a nou gen 

yon kantite pwojè devlopman ekonomik ke nou kwè ki pral estimile ekonomi an. Whiteface Mountain, 

patenarya Enstiti Trudeau, amelyorasyon kapital nan Orda. Nan Mohawk valley nap envesti $180 milyon 

dola nan Nano-Utica ki enteresan anpil se dezyèm gwo rezo nanotekonoloji nou. Nan kapital rejyon an 

apre nou te vin pale de li pandan plizyè ane, nap envesti nan yon sant konvansyon nan Albany pou $64 

milyon dola. Nan Finger Lakes ak Rochester nap envesti $40 milyon dola nan park biznis Eastman, sa ki 

te yon pwoblèm pou zòn Rochester a e nou kwè nou pral konvèti l an yon byen. Pwochen etap la se lwès 

New York se yon sant rechèch jenòm pou $100 milyon dola. Nan nivo Sid la, yo tap pale sou bati yon 

lekòl SUNY famasi pandan anpil anpil ane; nou vle li tounen yon reyalite ane sa a. Nan santral New York, 

$30 milyon dola pou revitalizasyon ekonomik zòn Onondaga lake, sa ki yon pwojè enteresan ak anbisye 

pou devlope bò kote nan lak la, Lake Onondaga.  

 

Nou egalman kwè ke pi bon estrateji devlopman ekonomik alontèm se pi bon sistèm edikasyon. Baz 

komen an se yon kesyon ki te soulve anpil dyalòg. Mwen te tande anpil opinyon ki soti de paran yo. 

Mwen panse li jis konsènan yon baz komen, ke nou tout dakò pou etabli vrè estanda pou elèv nou yo, 

yon sistèm evalyasyon pwofesè ki fè sans, Mwen sipòte ajanda baz komen an, New York se youn nan 

karant senk eta ki adopte yon baz komen, men fason baz komen sa te jere pa Komite rejan pa bon. Gen 

twòp ensètitid, konfizyon ak angwas. Paran, elèv ak pwofesè yo bezwen pi bon refòm edikasyon sa ki 

gen ladan evalyasyon baz komen pwofesè men yo egalman bezwen yon sistèm rasyonèl ki byen 

administre. Nou pral rasanble yon panèl ki gen ladan espesyalis ak manm nan lejislati a; Mwen panse sa 

se yon bagay nou ka travay ansanm sou li. An nou jwenn rekòmandasyon pou aksyon kòrektiv nan fen 

sesyon sa a, an nou pase yon pake aksyon korektiv nan fen sesyon sa e an nou mete fen nan angwas ke 

paran ak pwofesè ak elèv yo santi toupatou nan eta.  

 

Nou bezwen egzamen pou mezire pèfòmans salklas la men twòp egzamen ka deranje olye li ede. Pa gen 

okenn rezon ki fè yon distri lekòl ta fè yon elèv senkan pran yon egzamen ofisyèl. Se pa nan fason jèn 

timoun nou yo aprann. Mwen pwopoze tès ofisyèl ki limite pou tout elèv yo nan jaden danfan a klas 2yèm 

ane e nou pral mande panèl nou an pou revize pwopozisyon sa a ak fè rekòmandasyon sou sijè sa 

egalman.  

 

Eta te kwè pandan lontan nan pre-k, asanble Eta New York te defann li pandan anpil ane pandan ane 

anvan yo, lejislati a te pase l nan ane 1997 Gouvènè George Pataki te siyen l an lwa. Mwen te mande 

pou ekspansyon pre-k ane pase nan Diskou Eta sou kondisyon eta e bidjè a te enplemante l. Ane sa a an 

nou pran yon etap delavan, ane sa a nou pwopoze jounen konplè pre-k nan tout eta, pwen final. Tout 

edikatè yo ap di ou sa se youn nan refòm ki pi avantaje yon eta ka pran. Pi jèn ou antre yon timoun lekòl 

sèvo li vin pi ouvè ak aksesib, se plis yo ka aprann pi bonè. Enkwayab, New York pral vini katryèm eta 

nan peyi a pou ofri pwogram jounen konplè pre-k. Premye kesyon nou gen pou reponn se kisa jounen 

konplè inivèsèl pre-k ye, paske pre-k aktyèlman varye anpil toupatou nan eta nan kèk distri lekòl li yon ti 

jan plis pase gadri. Kèk distri lekòl gen pwogram ansèyman ki konplè anpil. Etid sou etid montre li pa 

sèlman ase pou di nou pral fè pre-k, ou dwe depanse lajan an byen e ou dwe depanse lajan nan 

pwogram ki apwopriye a.  

 

Premyèman nou pral revize estanda aktyèl Eta ak egzijans pou pwofesè yo pou asire ke nap bay bon jan 

kalite pwogram pre-k toupatou nan eta. Dezyèm kesyon an se pral kijan wap peye pou li? Eta ap peye 

pou li e eta ap fyè pou l peye pou li. Se yon priyorite, nou kwè nan timoun yo nou kwè nan pre-k nou 

kwè nan edikasyon, an nou mete lajan nou kote bouch nou ye an nou fè li tounen yon reyalite.  

 

Bidjè sa a gen ladan yon plan finansman senkan kap kouvri depans adisyonèl la pou yon jounen konplè 

pre-k toupatou nan eta; nou estime aktyèlman pri a apeprè $1.5 bilyon dola sou senk pwochen ane yo. 

Nou pral travay avèk distri lekòl yo pou devlope yon kalandriye enplemantasyon kap travay osi vit ke 

distri yo ap avanse. An efè nou pral avanse pou ankouraje distri yo avanse rapidman. Paske fè jounen 

konplè pre-k nan pifò distri nan eta pral yon kesyon de kapasite. Sèke kounye a yo pa vle fè l; se pa 

paske yo pa gen kapasite pou fè l. Yo bezwen salklas, yo bezwen òganizasyon a bi non likratif yo ka fè l 

andeyò lekòl la, yo bezwen pwofesè yo bezwen etablisman, yo pral gen pou bati, kidonk li vini yon 

responsabilite gouvènman pou devlope kapasite a. Nou vle ankouraje distri yo pou pèfòme, nou vle 

ankouraje distri yo pou pèfòme rapidman e konsèy nou a distri yo pral "osi rapid ke posib ale delavan, 

nou ka ale delavan”. Nou gen lajan, nou vle mete l sou entènèt osi rapid ke posib ou kapab mete l sou 

entènèt. Lekòl chatè yo pral elijib pou finansman pre-K e nou pral egalman re-egzamine enspeksyon pre-

K ak règleman yo ansanm avèk kòd konstriksyon pou egzijans etablisman paske nou pa sèlman fè pre-K, 

nou vle fè li gran e nap fè l. 

Nou vle egalman envesti nan pwogram apre lekòl. Etid yo te montre ke bon jan kalite pwogram apre 

lekòl fè yon diferans reyèl. Bidjè nou an pwopoze yon plan finansman konplè senkan pou enplemante 

yon pwogram apre lekòl ki solid nan tout eta, yon fwa ankò nou pral negosye distri pa distri chak distri 

gen yon bezwen diferan, yon dezi diferan ak yon kapasite diferan.  

 

Pou transfòme salklas nou yo, bidjè a mete $2 bilyon dola nan inisyativ lekòl entelijan sou bilten vòt pou 

novanm, sa se yon bagay mwen sipòte, sa se yon bagay mwen pral travay di pou m fè l pase e se yon 

bagay mwen kwè moun nan eta New York pral pase, espesyalman si yo konnen lajan pral byen depanse 

e lajan pral dirije pou bòn koz. Itilizasyon elijib pou fon sa yo; entènèt a gran vitès, tablo entelijan, tablèt 

yo egalman konstriksyon nouvo salklas pre-K ak pwogram lekòl ki baze pou pwogram apre lekòl jan sa 

nesesè kidonk inisyativ sa a pral travay men nan men avèk pre-k ak pwogram apre lekòl la paske nan 

mezi ke lekòl yo pral gen pou devlope kapasite a, yo ka itilize $2 bilyon dola inisyativ pou aktyèlman 

finanse kapasite sa, kidonk toulède pral travay byen ansanm.  

 

Bidjè a pral kontinye rekonpanse pèfòmans pwofesè avèk $20 milyon dola pou fon ekselans pwofesè; 

bidjè a te egalman gen yon $8 milyon pou bousdetid konplè pou SUNY oswa kolèy oswa inivèsite CUNY 

pou premye dis pousan elèv ki diplome nan lekòl segondè. Anjeneral envestisman nan edikasyon an fèt 

sou yon baz dezan; fòmil kwasans ki pwojete pou dezan egal a 7%. Kòm ou konnen, nou genyen bidjè 

edikasyon nou ki dedye pa yon fòmil kwasans revni pèsonèl. Ane sa a fòmil kwasans revni pèsonèl la se 

3.1%; ane pwochen li se 3.9%. Pandan yon peryòd dezan li apeprè 7% Bidjè dezan nou an se 1.23 bilyon 

dola nan sipò jeneral, 75 milyon dola pou pwogram pèfòmans jeneral, ki se yon adisyon a pwogram P-

Tech yo, ki se bonis pwofesè yo ke mwen te fenk sot pale a. $460 milyon dola ajoute sou sa pou 

pwogram pre-k ak apre lekòl pandan premye dezan yo. Bidjè a te monte anfòs trè rapidman pandan 

kapasite a ap sou entènèt e bidjè pase a $2.2 bilyon dola pandan senkan. Kidonk sa se yon envestisman 

enpòtan e se poutèt sa mwen konfidan ke Eta pral ale delavan osi vit kòm nenpòt distri ka avanse, osi vit 

ke yo ka devlope kapasite a osi rapid ke nou ka finanse l. Sa reprezante 1.8 milyon dola, sa ki se 8.6% 

pandan dezan. Sa konpare a 7% sou yon peryòd dezan si nou te rete nan fòmil lan, kidonk apeprè fòmil 

la pou ane sa a se 3.1, nou pral apeprè nan 4.3, kidonk nou pral depase fòmil la. Sa se san konte $2 

bilyon dola lwa bon lekòl la, sa ke nou sijere ki ta distribye baze sou menm fason ke èd nan edikasyon an 

pral finalman distribye. Kidonk anjeneral si w ta konte tout, li ta youn nan pi gwo envestisman nan 

edikasyon ke eta sa a te fè e nou fyè pou sa. 

 

Swen sante – Eta New York te pase de yon senbòl gaspiyaj ak inefikasite a yon modèl refòm ak 

inovasyon. Echanj swen sante nou an te enskri preske 330,000 New Yorkè. Sa se youn nan pi bon sit 

eksplwatasyon nan konte a; an nou ba yo yon aplodisman, Dr. Shah. Ekip restriktirasyon Medicaid nou 

an sa nou te kòmanse nan premye ane a se yon gran siksè nap bay plis ak pi bon swen sante a ba pri nou 

te desann nan pri Medicaid aktyèlman e enskri plis moun an menmtan, e nou te ekonomize $34 bilyon 

dola. $17 bilyon dola pou Eta, $17 bilyon dola pou gouvènman federal la. Nan 2012, nou te mande 

Depatman Sante ak Sèvis Imen Etazini, HHS, sa ki te rele yon $10 bilyon dola egzansyon federal 

Medicaid, sa ki yon apwobasyon pou depanse nan lajan nou te ekonomize pou kontinye refòm nou an 

pou kontinye swen sante an ak enplemante nouvo sistèm nou an. Fason egzansyon sa yo travay, se yon 

itilizasyon enteresan nan tèm men fason egzansyon an travay sèke Eta ekonomize lajan nan fè chanjman 

yo, gouvènman federal la remèt Eta yon pati nan lajan, yon pati nan ekonomi an kidonk yo ka 

enplemante nouvo sistèm lan. Nou te mande yon egzansyon $10 bilyon dola nan 2012 paske nou gen 

defi nap konvèti sistèm lan e nap fè chanjman enpòtan nan sistèm lan men nou bezwen finansman pou 

adopte chanjman sa yo kap pèmèt nou ekonomize lajan an premye lye. Sitiyasyon ki pi grav pou nou se 

nan Brooklyn, kote nou genyen sant medikal Brookdale interfaith, Lopital Kolèj Long Island. Nou te 

sipòte sistèm la franchman pou apeprè 18 mwa pandan nou tap rete tann egzansyon an men nou 

bezwen HHS pou travay sou egzansyon an kounye a, se yon sitiyasyon kritik, nou pa gen lòt altènatif chif 

sa yo depase kapasite gouvènman eta e sa se reyèlman yon kriz. Nan yon kote ki rele Brooklyn, nou vle 

ke zanmi federal nou yo konprann ke Brooklyn gen plis moun ladan pase San Francisco, Boston ak 

Washington D.C konbine kidonk sa se yon sitiyasyon grav ki afekte anpil moun, ou pral tande Dr. Shah ki 

pral pale de li, men se yon kesyon enpòtan pou nou adrese ane sa a paske bidjè sa pa gen resous pou 

kenbe lopital sa yo ouvè san egzansyon Medicaid.  

 

Bay èd a gouvènman lokal yo nou te trè agresif nan chèche soulajman ak literalman pran pri de 

gouvènman lokal yo. Lwa swen abòdab la ak Medicaid te pran kontwòl, nou sipoze tout ogmantasyon 

nan Medicaid, refòm pansyon, refòm entèvansyon bonè, $4.6 bilyon an total, pwobableman pake ki pi 

agresif manda lokal nan istwa politik modèn. Ane sa a nou pral fè plis ankò avèk lekòl matènèl ak refòm 

nan edikasyon espesyal ak pataje enfòmasyon nan fè respekte lalwa nan lokalite yo. Nou genyen yon 

pwogram $100 milyon dola pou lojman abòdab; nou gen yon pwogram sèvis rekreyasyon ijans ki solid 

anpil, sa ki enpòtan anpil. Ou pral tande Howard Glazer ki pral pale nou te genyen apeprè 9 dezas ki te 

deklare pa gouvènman federal la depi mwen te vin gouvènè. Sa se apeprè 1 pandan chak 3 oswa 4 mwa. 

An efè, apresa nou pral deklare yon eta dijans nan anba New York akoz de tanpèt nèj la. Nou dwe 

prepare pou tanpèt sa yo e si ou pa prepare moun yo pral mouri, sa osi senp ke sa. Kidonk envesti nan 

teknoloji sa e ekipman sa a enpòtan anpil.  

 

Nou genyen egalman yon kantite inisyativ pou rann New York vin pi jis, nou vle kontinye bati sou 

pwogram MWOB, e nou te genyen gwo siksè nan atenn objektif nou a 20%. Finanse pou nou re-antre 

nan komite pou sispann pòt tounant nan sistèm jistis kriminèl nou an. Pwogram taks kredi New York la, 

ki atake chomaj pou minorite jèn yo ki nan zòn iben ak $250,000 pou sèvis espesyalis pou ogmante laj la. 

Sa se ant laj 16 ak 17 ane ke yo jije tankou adilt nan Eta New York. Nou te egalman mande $250,000 pou 

fè yon etid sou diferans pou wè si nou ka jwenn veteran ki andikape yo nan eta nou an pou mete yo apa 

sou kontra gouvènman eta kidonk nou ka montre yo menm lwayote ke yo te montre nou. E $2.5 milyon 

dola pou etid sou posibilite wout 98, sa a se yon mwayen wout ke Nò Konte a te pale sou li depi lontan, 

diferan moun gen diferan opinyon pou konnen si wi ou non li pral travay, an nou depanse lajan an nou 

fè etid la epi an nou chèche konnen si li travay, paske si li travay li ka fè yon gwo diferans pou Nò peyi a. 

 

Ane pase mwen te pwopoze yon lwa konfyans piblik, Mwen konprann lejislati sa toujou pa mache avèk 

lwa a, Mwen te mete l nan bidjè a. Gen refòm nan komisyon eleksyon an pou entwodui miz anplikasyon 

endepandan ak bon siveyans. Li etabli lwa sou achte favè ak koripsyon e li egzije divilgasyon kliyan 

eksteryè ki gen biznis devan eta. Avèk bidjè sa a map egalman pwopoze yon sistèm finansman piblik, 

paske mwen panse li enkontestab ke kantite lajan nan politik te kreye yon kantite pwoblèm difisil.  

Te genyen egalman yon modèl ensidan arasman seksyèl ki long ak twoublan patikilyèman nan Asanble 

Eta New York, sa te la depi lontan e li sanble ke sa pap jis sispann. Sa ki rann li pi mal sèke te gen plent ke 

moun pa t konnen ki kote pou yo te ale e yo pa t konnen kijan pou yo te fè tande vwa yo. E te genyen 

plent ke moun yo te santi ke yo pa t sèlman viktim, men pa t gen okenn lòt rekou. Sa dwe sispann e li 

dwe sispann yon fwa pou tout. Mwen pwopoze nan bidjè sa a, JCOPE ta dwe gen yon liy telefòn 

konfidansyèl pou plent sou arasman seksyèl nou espere e nap priye pou sa sispann e li dwe sispann jodia 

men si li pa sispann, viktim lan bezwen yon kote pou li ale e se sa liy telefòn konfidansyèl sa a ap fè pou 

yo.  

 

Nou te enkli refòm etik nan bidjè a, paske espwa etènèl, Mwen optimis; ou dwe kwè pou fè travay sa a, 

kwè m. E paske se bon bagay pou fè e pandan map fini kite mwen di sa. Gouvènman pou mwen se yon 

fòmil, kapasite gouvènman se tan konpetans nan nivo konfyans. Kapasite gouvènman egal a tan 

konpetans nivo konfyans. Konpetans gouvènman eta nou an enkontestab. Lyetnan gouvènè a te 

kòmanse avèk yon konparezon foutbòl, mwen tap gade eliminasyon yo nan fen semèn sa a, Denver 

Broncos ak patriyòt New England yo ak de gran ekip, an palan osijè de gwo ekip yo yo tap di 

esansyèlman ke yo tap jwe pou liv dosye yo. Jwe pou lis istwa yo, dosye yo te bon anpil. Ou te pase twa 

bidjè atan. Pou premye fwa nan trant ane. Mwen pa vle chanje direksyon sibitman men mwen mande ki 

dènye fwa kat bidjè te pase youn apre lòt. Dènye fwa kat bidjè sa te pase youn dèyè lòt, nan 1973 

Gouvènè a se te Nelson Rockefeller; prezidan se te Perry Duryea, Lidè Sena Earl Bridges. Yo tout pa la 

ankò 41 ane, anpil nan moun sa yo pa vivan ankò 41 ane de sa men depi konbyen tan sa te fèt. E se pa 

sèlman nou te pase twa bidjè youn apre lòt, gouvènman sa a te travay konsiderableman byen pou moun 

yo nan eta New York.  

 

Lè ou ale lakay ou epi eksplike elektè w yo sa ou te fè a te reyèlman remakab. Twazan yon $10 bilyon 

defisi vin tounen an sipli, travay ap ogmante, depans ap diminye; chomaj bese nan chak rejyon nan eta 

New York. E santiman fyète nou ogmante. Lè ou ale nan kominote yo ki te deprime lontan, ale nan 

Buffalo e Buffalo ki te deprime literalman pou deseni ak pandan plizyè jenerasyon e gen yon sans enèji 

ak espwa ak optimis ke ou kapab santi nan lari a. E sa a se yon kominote ki panse yo pa t genyen okenn 

avni. Sa a se yon kominote ki te pase plizyè jenerasyon ap wè moun yo ap kite zòn lan. Ou ale nan Nò 

peyi a ki santi l abandone ak izole, yo pat menm fè pati de New York, yo pat menm ka di ke yo te gen 

rapò avèk Albany. E se yon santiman diferan. E se pa sèlman nou te pase twa bidjè e se pa sèlman lè wap 

gade a estatistik yo ki montre ke ou chanje direksyon eta, ou chanje santiman eta. Ou chanje enèji, ou 

chanje kilti e moun yo kwè nan New York.  

 

Yonsèl bagay ki manke se etik. E se sèl bagay negatif ke yo tande anpil paske se yon ti gout, gout, gout 

nan istwa negatif sa yo. E sa dwe rezoud. Kisa refòm etik vle di pou moun yo nan Eta New York “Mwen 

konprann li, mwen konprann sa ki pa bon e se pa mwen e mwen pa tolere l,” nou pral mete yon sistèm 

anplas kap asire si ak kilè bagay sa yo ap rive ankò, ap genyen yon sistèm pou pran swen l. Okenn moun 

pa atann ke nou ka anpeche moun yo fè bagay estipid oswa li pat fèt avèk tout konesans oswa bagay ki 

mechan, sa se nati imen. Men yo di nou vle asire ke ou gen yon règleman zero tolerans ke ou te ofanse 

pa li e viktim yo gen yon kote pou yo ale e ou pa aksepte l nan mitan nou e refòm etik la se nouvo sistèm 

sa. Se sa refòm etik ye pou mwen.  

 

E mwen kwè li afekte kapasite nou e nou bezwen kapasite a, paske ane sa a pou itilizasyon l li pral yon 

ane banyè. Li ta dwe yon ane banyè. Bati sou siksè, nou te genyen yon gwo twazan e nap bati sou sa nan 

katriyèm ane a e nap balanse pou kloti yo nan katriyèm ane a. Ou gade ajanda sa e sa nou vle fè a, li 

istorik. Nou pral fè plis konstriksyon nan eta sa a pase sa nou te fè nan plis pase swasant ane. Yon nouvo 

sistèm jesyon ijans pou yon nouvo jenerasyon pou sove lavi moun. Yon nouvo pwogram rezistans ke vis 

prezidan Etazini te di ke li pa t janm wè anvan. Pwojè devlopman ekonomik toupatou nan eta ki fenk ap 

parèt. Nouvo rekò nan dosye wout ak Pon. Yon teknoloji revolisyon nan sistèm lekòl la avèk inisyativ $2 

bilyon dola a. Evalyasyon pwofesè ap sou pye kounye a. Yo tout ap vini ansanm. Kantite touris ap 

ogmante, ou ka wè sa e nou pral vini avèk li pandan sesyon sa a. E mwen kwè nou pral gen yon sesyon ki 

prale nan dosye liv yo e se poutèt sa kapasite sa enpòtan anpil. Paske nap fè sa nou te vin fè a, nou tout 

te antre nan sèvis piblik ou pran machin ou e ou te kondwi pou yon long distans pou vini la pou yon sèl 

rezon senp. Akoz sèvis piblik te di petèt pou gen opòtinite pou fè yon diferans nan sosyete a.  

 

Petèt ou ka pran talan w ak don Bondye ba ou e yo ka gen yon enpak odela de oumenm. E petèt ou ka 

pran talan w yo ak fè yon kominote ki pi bon e fè lavi vin pi bon pou pitit ou yo ak pou fanmi ou e ou ka 

fè kote sa vini yon pi bon kote. Nap fè sa. Nou te fè sa a e nou ka fè l menm piplis e se sa sesyon sa pral 

pwouve. Map rete tann pou m fè sa, Mwen fyè pou m genyen nou kòm kòlèg, an nou fè sa moun yo nan 

eta sa bezwen ki fèt. Mèsi epi se pou Bondye beni ou.  

